
1

საქმე№1-797-18
(№012181018006)

რუსთავის საქალაქო სასამართლო

გ ა ნ ა ჩ ე ნ ი

საქართველოს სახელით

31 იანვარი, 2019 წელი

ქ.რუსთავი

რუსთავის საქალაქო სასამართლოს სისხლის სამართლის საქმეთა

კოლეგიის

მოსამართლე მადონა მაისურაძემ,

სხდომის მდივანი ეკატერინე გობეჯიშვილი,

ბრალდების მხარე

პროკურორი: ხატია გოგრიჭიანი,

დაცვის მხარე:

ბრალდებული ს----------------–-----ი, დაბადებული 1----–-–----------------ს, პირადი №0-----

-----, ს----------–--ს-------–---, ს-–----–----------–-----, ნ----------–--------------ე, გ-------–-------–-,

რეგისტრირებული და ფაქტობრივად მცხოვრები მისამართზე: ქ------------------------------

----ში.

კვალიფიკაცია: საქართველოს სსკ-ის 1261 მუხლის მე-2 ნაწილის „ბ“ ქვეპუნქტი -

ოჯახში ძალადობა, ესე იგი ოჯახის ერთი წევრის მიერ ოჯახის სხვა წევრის

მიმართ ძალადობა, რამაც გამოიწვია დაზარალებულის ფიზიკური ტკივილი და

რასაც არ მოჰყოლია ამ კოდექსის 117-ე, 118-ე ან 120-ე მუხლით გათვალისწინებული

შედეგი, ჩადენილი არასრულწლოვნის თანდასწრებით მისივე ოჯახის წევრის

მიმართ,

სხდომის სახე: ღია,

ა ღ წ ე რ ი ლ ო ბ ი თ - ს ა მ ო ტ ი ვ ა ც ი ო

ნ ა წ ი ლ ი:

1. სასამართლომ დაადგინა:

2018 წლის 18 ოქტომბერს, დაახლოებით 21:20 საათზე, ქ-----------–-------------------------ში

მდებარე საცხოვრებელ ბინაში, ს----------------–-----მა დედას მ------------–-----ს, ამ

უკანასკნელის არასრულწლოვანი შვილიშვილების 2----–--–--------------–- გ---------------

ის და 2----–--–--------------–- ნ-----------ის თანდასწრებით, ორჯერ დაარტყა მუშტი სახის

არეში, რის გამოც მ------------–-----მა განიცადა ფიზიკური ტკივილი.

2. მტკიცებულებათა ერთობლიობა და სამართლებრივი შეფასება:

საქმის არსებითი განხილვის დროს, ბრალდებულმა უარი განაცხადა ჩვენების

მიცემაზე.

დაზარალებულმა მ------------–-----მა სასამართლო სხდომაზე განმარტა, რომ

ბრალდებული მისი შვილია. შემთხვევის დღეს სახლში იმყოფებოდნენ მისი

მეუღლე, შვილიშვილები, ოჯახში სტუმრები ჰყავდათ და სუფრა იყო გაშლილი.

შემდეგ ს-------- მოვიდა სამსახურიდან, ისიც დაჯდა სუფრასთან და ღვინო დალია.

საღამოს მისი მეუღლე ტელევიზორს უყურებდა, ს-------- ფულს ეძებდა და ძმას

ჰკითხა, რომ საფულეში ფული აღარ იდო, გ-------- უთხრა, რომ მას არ აუღია და

მშობლებისთვის ეკითხა. ამ ამბავის გარკვევის დროს ს--------მ მამამის ორჯერ

ჩაარტყა მუშტი და ის სკამიდან გადაყირავდა, როდესაც მან შვილს შენიშვნა მისცა,

მასაც დაარტყა მუშტი და ტუჩი გაუხეთქა, თვალთანაც დაარტყა ხელი. ჩხუბი უკვე

ძმებს შორის რომ გაგრძელდა, პოლიციას შეატყობინა. როგორც ახსოვს ჩხუბის

დროს ბავშვები სახლში იყვნენ, თუმცა იცის, რომ მისმა ქალიშვილმა ისინი

ოთახიდან გაიყვანა და დაინახეს თუ არა მათ ს--------მ როგორ დაარტყა ვერ

აზუსტებს.

2018 წლის 29 ოქტომბრის სასამართლო-სამედიცინო ექსპერტიზის

დასკვნით: მ------------–-----ს ობიექტური შემოწმებით აღენიშნება სისხლნაჟღენთი

და ნასკდომი ჭრილობა სახის მიდამოში, რაც მიყენებულია რაიმე მკვრივი ბლაგვი

საგნის მოქმედებით, ხანდაზმულობით არ ეწინააღმდეგება საქმის გარემოებაში

მითითებულ შემთხვევის თარიღს და მიეკუთნება მსუბუქ ხარისხს,

ჯანმრთელობის მოუშლელად.

მოწმე შ---------------–-----მა სასამართლო სხდომაზე განმარტა, რომ

ბრალდებული მისი ძმაა. იგი შემთხვევის დღეს ნასვამი იყო და ჩხუბი ფულის

გამო დაიწყო, ის ამ დროს სახლში იმყოფებოდა და ბავშვებს ამეცადინებდა,

როგორც ახსოვს ჩხუბის პროცესში ისინი მეზობლებთან გაიყვანა. ს--------

შემოვარდა და მშობლებს გაარტყა ხელი, მას ვერანაირად ვერ აკავებდნენ. დედა

ცუდად გახდა, რადგან ს--------მ როდესაც დაარტყა, გონება დაკარგა. პოლიციაც

იმიტომ გამოიძახეს, რომ რამენაირად დაეკავებინათ.

მოწმე გ---------------–-----მა სასამართლო სხდომაზე განმარტა, რომ ს----------------–--

---ი მისი ძმაა. შემთხვევის დღეს სახლში იყვნენ დედა, მამა, მისი ძმა, და და

ბავშვები. ს-------- ამბობდა, რომ ფული დაკარგა, მშობლებს და მას აბრალებდა რომ

მათ აიღეს. მან ხელი დაარტყა დედამისს და მამამისს. დედას სახეში გაარტყა,

თვითონ აშველებდა მათ.

სასამართლო სხდომაზე დაიკითხა მცირეწლოვანი მოწმე დ-------------ე,

რომელმაც განმარტა, რომ ს-------- ბიძია ოთახში შევარდა და ბებოს და პაპას

ფულის გამო მუშტი ჩაარტყა სახეში, დედამ მეზობელთან როდესაც შეიყვანა ჩხუბი

დამთავრებული იყო. მისმა ძმამ ნ---მ ტირილი დაიწყო და გავიდა ოთახიდან,

თვითონ კი ოთახში იყო და ყველაფერი დაინახა.

მოწმე ლ-–------------–---–მა სასამართლო სხდომაზე განმარტა, რომ მოცემულ

საქმეზე ჩაატარა რიგი საგამოძიებო მოქმედებები და დაადასტურა მის მიერ

ჩატარებული საპროცესო მოქმედებების შედეგად შედგენილი დოკუმენტების

სისწორე. მანვე დამატებით განმარტა, რომ ექსპერტიზის დანიშვნის შესახებ

დადგენილება გამოიტანა შ-----------–-----ის და მ------------–-----ის მიმართ, რის

შემდეგაც ისინი პირადად წარადგინა ექსპერტიზის ბიუროში.

2018 წლის 18 ოქტომბერს დათვალიერებული იქნა შემთხვევის ადგილი -

საცხოვრებელი ბინა, მდებარე ქ--------------------------------, რა დროსაც მისაღებ ოთახში

ხის იატაკზე აღინიშნებოდა მუქი ფერის წვეთოვანი ლაქები. შ---------------–-----ის

განმარტებით, აღნიშნული ლაქები იყო დედამისის სისხლი, რომელიც წამოუვიდა

ს----------------–-----ის მიერ მიყენებული დარტყმის შედეგად. ექსპერტების მიერ

დამუშავდა და ბიოლოგიური ჩხირებით ამოღებული იქნა აღნიშნული ლაქები,

მოთავსდა მუყაოს კოლოფში და დაილუქა. მოწმეებმა ზ---------------–---–მა და ნ--------

--------–---–მა დაადასტურეს შემთხვევის ადგილის დათვალიერებაში

მონაწილეობა.

სასამართლო განმარტავს, რომ ადამიანის უფლებათა და ძირითად

თავისუფლებათა დაცვის კონვენციის მე-6 მუხლი მოითხოვს, რომ ეროვნულმა

სასამართლოებმა სრულად, დამოუკიდებლად და სრულფასოვნად შეისწავლონ და

შეაფასონ იმ მტკიცებულებების დასაშვებობა და სანდოობა, რომელიც

განსაზღვრავს ბრალდებულის ბრალეულობის საკითხს. უდანაშაულობის

პრეზუმფციის და ბრალდებულის უფლების გათვალისწინებით, ბრალდებულს

უნდა ჰქონდეს საშუალება გამოიკვლიოს მისი მამხილებელი ნებისმიერი

მტკიცებულება. სისხლის სამართლის სასამართლომ საქმე უნდა განიხილოს

სრულად, დამოუკიდებლად და დეტალურად მოახდინოს მტკიცებულებების

დასაშვებობისა და სანდოობის შეფასება.

ადამიანის უფლებათა ევროპული კონვენციის პირველი მუხლი ადგენს, რომ

სახელმწიფოებმა უნდა „უზრუნველყონ“ კონვენციით გათვალისწინებული

უფლებებისა და თავისუფლებების დაცვა. ამ ფორმულირებიდან გამომდინარე,

ადამიანის უფლებათა ევროპული კონვენციის პირველი მუხლი განიმარტა ისე, რომ

იგი სახელმწიფოს აკისრებს არა მხოლოდ ნეგატიურ, არამედ ასევე პოზიტიურ

ვალდებულებას. ამ მუხლის თანახმად, სახელმწიფო ვალდებულია, არა მხოლოდ

თავი შეიკავოს კონვენციითა და მისი ოქმებით გათვალისწინებული უფლებებისა

და თავისუფლებების დარღვევისაგან (ნეგატიური ვალდებულება), არამედ ასევე

უნდა უზრუნველყოს მათი დაცვა, მათ შორის მესამე მხარის (ფიზიკური და

იურიდიული პირები) მიერ დარღვევის შემთხვევაში (პოზიტიური ვალდებულება).

თუ ევროპულ კონვენციაში განმტკიცებული უფლებები დაირღვა ფიზიკური ან

იურიდიული პირის მიერ, სახელმწიფო ვალდებულია, უზრუნველყოს დარღვეული

უფლებების ეფექტიანი დაცვა. წინააღმდეგ შემთხვევაში, დგება

პასუხისმგებლობის საკითხი თავად სახელმწიფოსი, რომელმაც ვერ უზრუნველყო

კონვენციით გათვალისწინებული უფლებების დაცვა.

ევროპის საბჭოს კონვენციით ქალთა მიმართ ძალადობისა და ოჯახში ძალადობის

წინააღმდეგ ბრძოლისა და პრევენციის შესახებ (CETS No. 210, „სტამბულის

კონვენცია“) აღიარებულია, რომ ქალთა მიმართ ძალადობა, მათ შორის ოჯახში

ძალადობა, ევროპაში ადამიანის უფლებათა დარღვევის ერთ-ერთ ყველაზე უფრო

სერიოზულ ფორმას წარმოადგენს. კონვენცია ვრცელდება ქალთა მიმართ

ძალადობის ყველა ფორმაზე, მათ შორის ოჯახურ ძალადობაზე. ევროპის საბჭოს

კონვენცია ქალებზე ძალადობისა და ოჯახში ძალადობის წინააღმდეგ ბრძოლისა და

პრევენციის შესახებ არის ყველაზე მრავლისმომცველი საერთაშორისო კონვენცია,

რომელიც ებრძვის ადამიანის უფლებების ამ სერიოზულ დარღვევას. ეს კონვენცია

მიზნად ისახავს ნულოვანი ტოლერანტობის მიღწევას ამგვარი ძალადობის მიმართ

და მნიშვნელოვან წინგადადგმულ ნაბიჯს წარმოადგენს ევროპისა და მის

ფარგლებს მიღმა მდებარე ქვეყნებს უფრო უსაფრთხო ადგილად ქცევისათვის.

კონვენციის ქვაკუთხედია ისეთი საკითხები, როგორიცაა ძალადობის პრევენცია,

მსხვერპლთა დაცვა და მოძალადეებზე სისხლის სამართლებრივი

პასუხისმგებლობის დაკისრება. კონვენცია მოუწოდებს საზოგადოების ყველა

წევრს, განსაკუთრებით მამაკაცებსა და ბიჭებს, შეცვალონ მათი დამოკიდებულება

ძალადობის მიმართ და ამგვარად სათანადო ცვლილებები გამოიწვიონ თითოეული

ადამიანის გულსა და გონებაში. არსებითად, ეს არის ხელახალი მოწოდება ქალებსა

და მამაკაცებს შორის მეტი თანასწორობისაკენ, რამეთუ ქალთა მიმართ ძალადობას

ღრმად აქვს გადგმული ფესვები საზოგადოებაში არსებულ ქალთა და მამაკაცთა

უთანასწორობაში და საზრდოობს შეუწყნარებლობით, ან კიდევ პრობლემის

არსებობის უარყოფის ჩვეულებით.

კონვენცია ქალთა მიმართ ძალადობას აღიარებს ადამიანის უფლებების დარღვევად

და დისკრიმინაციის ფორმად. ეს იმას ნიშნავს, რომ სახელმწიფოებს შესაბამისი

პასუხისმგებლობა დაეკისრებათ, თუ ისინი ამგვარ ძალადობაზე ადეკვატურ

რეაგირებას არ მოახდენენ.

კონვენცია მკაფიოდ აცხადებს, რომ ქალთა მიმართ ძალადობა და ოჯახში

ძალადობა არ არის პირადი საქმე. პირიქით, იგი ხაზს უსვამს იმ ფაქტს, რომ ოჯახის

შიგნით მომხდარ დანაშაულს ბევრად უფრო ძლიერი ტრავმის გამოწვევა შეუძლია,

ამიტომ ამგვარი დანაშაულის ჩამდენს უფრო მკაცრი სასჯელი უნდა მიესაჯოს,

როდესაც მსხვერპლი მისი მეუღლე, პარტნიორი ან ოჯახის წევრია.

ქალთა მიმართ ძალადობა განმარტებულია, როგორც ადამიანის უფლებების

დარღვევა და ქალთა მიმართ დისკრიმინაციის ფორმა და მოიცავს გენდერის

საფუძველზე ჩადენილი ძალადობის ყველა აქტს, რომელსაც შედეგად მოჰყვება, ან

მოსალოდნელია რომ მოჰყვეს ქალისათვის ფიზიკური, სქესობრივი,

ფსიქოლოგიური ან ეკონომიკური ზიანის ან განსაცდელის მიყენება, და მოიცავს

მათ ისეთი ქმედებებით მუქარას, როგორებიცაა იძულება ან თავისუფლების

თვითნებული აღკვეთა, მიუხედავად იმისა მოხდება ეს საზოგადოებრივ თუ პირად

ცხოვრებაში;

სასამართლო განმარტავს, რომ ქმედების ს----------–--ს სისხლის სამართლის

კოდექსის 1261-ე მუხლით დაკვალიფიცირებისათვის, საჭიროა დადგინდეს

ოჯახის ერთი წევრის მიერ მეორის მიმართ ძალადობის ფაქტი, სისტემატური

შეურაცხყოფა, შანტაჟი ან დამცირება, რამაც დაზარალებულის ფიზიკური

ტკივილი ან ტანჯვა გამოიწვია და არ მოჰყოლია ამ კოდექსის 117-ე, 118-ე და 120-ე

მუხლით გათვალისწინებული შედეგი.

ოჯახში ძალადობა გულისხმობს ოჯახის ერთი წევრის მიერ სხვა წევრის მიმართ

კონსტიტუციური უფლებებისა და თავისუფლებების დარღვევას ფიზიკური,

ფსიქოლოგიური, ეკონომიკური, სექსუალური ძალადობით ან იძულებით. სსკ-ს 126

პრიმა მუხლის საფუძველზე დასჯადია როგორც ფსიქიკური, ისე ფიზიკური

ძალადობა. ფსიქიკური ძალადობა გამოიხატება სისტემატური შეურაცხყოფით,

შანტაჟით ან დამცირებით, რაც ადამიანის ფსიქიკურ ტანჯვას - პატივისა და

ღირსების შელახვას იწვევს. ძალადობა, რომელიც გამოიხატება დარტყმით, ცემით,

იწვევს ფიზიკურ ტკივილს, თუმცა ორივე შემთხვევაში ძალადობის ხასიათი

შედეგთან მიმართებით არ აღემატება ფიზიკური ტკივილის განცდას და ტანჯვას.

როგორც წესი, ცემა მეტი ინტენსივობით ხასიათდება და არაერთჯერად დარტყმას

გულისხმობს, ძალადობა კი შეიძლება იყოს ერთხელ დარტყმა, თმის მოქაჩვა და

სხვა ნებისმიერი ისეთი მოქმედება, რომელიც მიმართულია სხვა ადამიანისკენ და

ეს უკანასკნელი განიცდის ფიზიკურ ტკივილს. ძალადობა განზრახი დანაშაულია

და ბრალდებულს გაცნობიერებული უნდა ჰქოდეს, რომ განზრახ ურტყამს სხვა

ადამიანს.

დანაშაულის (სსკ-ის 1261-ე მუხლი) ერთ-ერთ დამამძიმებელ გარემოებად ითვლება

იგივე ქმედების ჩადენა არასრულწლოვანის თანდასწრებით მისი ოჯახის წევრის

მიმართ. არასრულწლოვანის თანდასწრებით ამგვარი ქმედების ჩადენა მის

ფსიქიკაზე სავალალო ზეგავლენას ახდენს.

ოჯახში ძალადობის დანაშაულის საკანონმდებლო კონსტრუქცია იმგვარია, რომ

სავალდებულოდ ითხოვს დამდგარი შედეგის - ფიზიკური ტკივილის ან ტანჯვის

განცდის დადგენას, რაც სასამართლოს შეფასებით უნდა დადგინდეს არა მხოლოდ

დაზარალებულის ჩვენებით, არამედ იმ გარემოებების დადგენით, მოცემულ

კონკრეტულ შემთხვევაში შეეძლო თუ არა პირს ობიექტურად განეცადა ფიზიკური

ტკივილი ან ტანჯვა. ტკივილი შეიძლება ობიექტურად შეფასდეს თუ

დაზარალებულს აღენიშნება დაზიანებები, ასევე ძალადობის ჩასადენად

სხვადასხვა საგნის გამოყენება და სხვა.

მოცემულ შემთხვევაში, ბრალდების მხარემ ბრალდებულსა და დაზარალებულს

შორის მომხდარი კონფლიქტის დასადასტურებლად, სასამართლოში წარმოადგინა

თავად დაზარალებულის და კონფლიქტის შემსწრე ოჯახის წევრების ჩვენებები,

ასევე იმ პირთა ჩვენებები, რომლებმაც საქმეზე ჩაატარეს საგამოძიებო

მოქმედებები და მათ სასამართლოს დასადგენი ფაქტობრივი გარემოებების

ირგვლივ მისცეს ამომწურავი ჩვენება. მათი ჩვენებების შეფასებისას, როგორც ცალ-

ცალკე, ისე ერთობლიობაში არ გამოვლენილა ისეთი გარემოება, რაც სასამართლოს

ეჭვის შეტანის საფუძველს მისცემდა. აღსანიშნავია, რომ დაზარალებულმა

მხარეთა მიერ დასმულ კითხვებს ამომწურავად გასცა პასუხი და მის მიერ

მითითებული გარემოებები სრულად დაადასტურეს მოწმეებმა შ---------------–-----მა,

გ---------------–-----მა და დ-------------ემ. სასამართლო აღნიშნავს, რომ დაზარალებულის

ჩვენებით უტყუარად დადგინდა, რომ ნასვამ მდგომარეობაშ მყოფმა

ბრალდებულმა სახის არეში ორჯერ დაარტყა მუშტი, რის გამოც მ------------–-----მა

განიცადა ფიზიკური ტკივილი. სასამართლო-სამედიცინო ექსპერტიზის დასკვნით,

მ------------–-----ს ობიექტური შემოწმებით აღენიშნება სისხლნაჟღენთი და ნასკდომი

ჭრილობა სახის მიდამოში, რაც მიყენებულია რაიმე მკვრივი ბლაგვი საგნის

მოქმედებით. აღნიშნული გარემოებები ერთობლიობაში სრულად იძლევა ოჯახის

ერთი წევრის მიერ სხვა წევრის მიმართ ძალადობის დადგენის შესაძლებლობას.

შესაბამისად, გამოკვლეული მტკიცებულებების საფუძველზე, სასამართლოს

დადგენილად მიაჩნია, რომ ს----------------–-----მა არასრულწლოვან დ----- და ნ-----------

ეების თანდასწრებით დედის მიმართ ჩაიდინა ძალადობა, რამაც გამოიწვია

ფიზიკური ტკივილი.

ამდენად, სასამართლომ ყოველმხრივ და ობიექტურად შეამოწმა საქმეში

არსებული მტკიცებულებები, თითოეული მათგანი შეაფასა საქმესთან მათი

რელევანტურობის, დასაშვებობისა და უტყუარობის თვალსაზრისით და მივიდა

დასკვნამდე, რომ გონივრულ ეჭვს მიღმა არსებულ შეთანხმებულ მტკიცებულებათა

ერთობლიობა, საკმარისია ბრალდებულის ს----------–--ს სისხლის სამართლის

კოდექსის 1261-ე მუხლის მეორე ნაწილით გათვალისწინებულ ქმედებაში

დამნაშავედ ცნობისა და მის მიმართ გამამტყუნებელი განაჩენის გამოტანისათვის.

3. პასუხისმგებლობის შემამსუბუქებელი და დამამძიმებელი გარემოებები.

ს----------------–-----ს ისეთი ხასიათი შემამსუბუქებელი და დამამძიმებელი გარემოება,

რომელიც სცილდება ბრალდების ფარგლებს - არ გააჩნია.

4. სასჯელისა და სხვა ღონისძიების გამოყენების დასაბუთება.

ს----------–--ს სსკ-ის 53-ე მუხლის შესაბამისად, სასჯელის დანიშვნის დროს

სასამართლო ითვალისწინებს ბრალდებულის პასუხისმგებლობის

შემამსუბუქებელ და დამამძიმებელ გარემოებებს, დანაშაულის მოტივსა და

მიზანს, ქმედებაში გამოვლენილ მართლსაწინააღმდეგო ნებას, მოვალეობათა

დარღვევის ხასიათსა და ზომას, ქმედების განხორციელების სახეს, ხერხსა და

მართლსაწინააღმდეგო შედეგს, პირად და ეკონომიკურ პირობებს, ყოფაქცევას

ქმედების შემდეგ, ოჯახურ მდგომარეობას.

ს----------–--ს სისხლის სამართლის კოდექსის 39-ე მუხლის თანახმად სასჯელის

მიზანია სამართლიანობის აღდგენა, ახალი დანაშაულის თავიდან აცილება და

დამნაშავის რესოციალიზაცია. სასჯელის მიზანი ხორციელდება მსჯავრდებულსა

და სხვა პირზე ზემოქმედებით, რათა ისინი განიმსჭვალონ მართლწესრიგის

დაცვისა და კანონის წინაშე პასუხისმგებლობის გრძნობით.

გამამტყუნებელი განაჩენით სასჯელის დანიშვნისას, სასამართლო აფასებს

ბრალდებულის ქცევას და ამ ქცევის შედეგად დამდგარ შედეგს (მიყენებულ ზიანს),

შესაბამისად, სასამართლოს მიერ დანიშნული სასჯელი პირველ რიგში უნდა

პასუხობდეს სამართლიანობის პრინციპს, ზუსტად უნდა ემსახურებოდეს სასჯელის

მიზნების მიღწევას, სასჯელი ყოველ კონკრეტულ შემთხვევაში უნდა იყოს

ინდივიდუალური და ადეკვატური და მას უნდა გააჩნდეს მკაცრად პერსონალური

ხასიათი.

დემოკრატიულ სახელმწიფოში სასჯელის მიზანს ადამიანის ფიზიკური ტანჯვა და

პირადი დასჯა არ წარმოადგენს. სასჯელი სამართლიანობის აღდგენის, ახალი

დანაშაულის თავიდან აცილებისა და დამნაშავის რესოციალიზაციის მიზნებს

ემსახურება. სასჯელის სახით თავისუფლების აღკვეთა საზოგადოებისთვის

განსაკუთრებული საფრთხის შემცველი ქმედებებისთვის არის დადგენილი და

ვინაიდან იგი წარმოადგენს ადამიანის თავისუფლების შეზღუდვის უმკაცრეს

ფორმას, ამა თუ იმ ქმედებისათვის სასჯელის სახით თავისუფლების აღკვეთა

გამოყენებულ უნდა იქნეს მხოლოდ იმ შემთხვევაში, როდესაც ეს აუცილებელია

ქმედების სიმძიმის, მოსალოდნელი საფრთხეების, დანაშაულის ჩადენის

კონკრეტული გარემოებების, დამნაშავის პიროვნებისა და სხვა ფაქტორების

გათვალისწინებით. სასჯელის სახით გამოყენებული თავისუფლების აღკვეთის

ხანგრძლივობა უნდა წარმოადგენდეს ქმედების შესაბამის, რეალურ და

პროპორციულ საშუალებას სასჯელის მიზნების მისაღწევად.

სასამართლოს შეფასებით, ბრალდებულის მიმართ თავისუფლების აღკვეთით

დანიშნული სასჯელი, გახდება საფუძველი მომავალში მისი საზოგადოებაში

უსაფრთხო ინტეგრაციისა და იქნება დამაფიქრებელი ბრალდებულისათვის, რათა

მან უკეთ გააცნობიეროს ჩადენილი ქმედების ხასიათი, საზოგადოებრივი

საშიშროების, გამოწვეული შედეგის სიმძიმე და ბოლოს, უნდა შეამციროს

ბრალდებულის მიერ ახალი დანაშაულის ჩადენის რისკი, რაც თავის მხრივ ხელს

შეუწყობს სამართლიანობის აღდგენას. მნიშვნელოვანია, რომ ბრალდებულმა

გააცნობიეროს მის მიერ ჩადენილი ქმედების ხასიათი და ამ ქმედებით

გამოწვეული შედეგი, ოჯახში ძალადობა ძალადობრივი დანაშაულებიდან ერთ-

ერთი მეტად გასაკიცხი ქმედებაა, ოჯახის წევრის მხრიდან შეურაცხყოფა და

ფიზიკური ძალადობა უფრო მეტად თრგუნავს დაზარალებულს და უშლის მას

ხელს განვითარებაში, იცხოვროს მშვიდ, სტაბილურ გარემოში და არ განეწყოს

საზოგადოების მიმართ უნდობლობის გრძნობით. მითითებული გარემოებები

ერთობლიობაში იძლევა იმ დასკვნის გაკეთების შესაძლებლობას, რომ სასჯელის

მიზნების მიღწევისთვის აუცილებელია ბრალდებულის იზოლაცია და მას

სასჯელი უნდა განესაზღვროს ს----------–--ს სისხლის სამართლის კოდექსის 1261-ე

მუხლის მეორე ნაწილით გათვალისწინებული სანქციის ფარგლებში.

სასამართლოს მიაჩნია, რომ ს----------------–-----ის მიმართ საბოლოო სასჯელის სახედ

და ზომად თავისუფლების აღკვეთა შეესაბამება ასევე გაეროს ქალთა წინააღმდეგ

დისკრიმინაციის აღმოფხვრის კომიტეტის 2015 წლის 13 ივლისის

გადაწყვეტილებაში არსებულ რეკომენდაციებს (X და Y ს----------–--ს წინააღმდეგ,

განაცხადი №24/2009), რომლის თანახმადაც, კონვენციის დარღვევად იქნა

მიჩნეული სახელმწიფოს მხრიდან „ოჯახში განმეორებითი ძალადობის“ ფაქტის

იგნორირება და ხელისუფლების წარმომადგენლების მიერ ძალადობის

აღსაკვეთად არაადეკვატური რეაგირება. სასამართლოს გადაწყვეტილება

სასჯელთან მიმართებაში ასევე თანხვედრაშია ადამიანის უფლებათა ევროპული

სასამართლოს პრეცედენტულ გადაწყვეტილებასთან საქმეზე OPUZ V. TURKEY,

სადაც მითითებულია, რომ სახელმწიფოს ეკისრება პოზიტიური ვალდებულება,

დროულად აამოქმედოს ადეკვატური სისხლისსამართლებრივი მექანიზმები

ოჯახური ძალადობის ფაქტებზე მართლმსაჯულების ეფექტიანი განხორციელების

მიზნით.

5. აღკვეთის ღონისძიების, ნივთმტკიცების, ყადაღის ან სხვა საკითხები

ს----------------–-----ის მიმართ შეფარდებული აღკვეთის ღონისძიება - პატიმრობა

უნდა გაუქმდეს.

ს ა რ ე ზ ოლ უ ც ი ო ნ ა წ ი ლ ი:

სასამართლომ იხელმძღვანელა ს----------–--ს სისხლის სამართლის საპროცესო

კოდექსის 73-ე, 81-ე, 258-ე, 259-ე, 260-ე, 269-271-ე, 272-ე, 273-ე, 274 - 277-ე, 279-ე, 280-ე

მუხლებით,

დ ა ა დ გ ი ნ ა:

1. ს----------------–-----ი ცნობილ იქნეს დამნაშავედ ს----------–--ს სსკ-ის 1261-ე მუხლის

მეორე ნაწილის ”ბ” ქვეპუნქტით გათვალისწინებული დანაშაულის ჩადენისათვის

და ძირითადი სასჯელის სახედ და ზომად განესაზღვროს თავისუფლების აღკვეთა

1 (ერთი) წლისა და 3 (სამი) თვის ვადით.

2. თავისუფლების აღკვეთის სახით დანიშნული სასჯელის ვადის ათვლა ს-------------

---–-----ს დაეწყოს დაკავების მომენტიდან - 2018 წლის 18 ოქტომბრიდან.

3. ს----------------–-----ის მიმართ შეფარდებული აღკვეთის ღონისძიება - პატიმრობა

გაუქმდეს.

4. ს----------–--ს სსსკ-ის 81-ე მუხლის თანახმად, საქმეზე საბოლოო გადაწყვეტილების

მიღების შემდგომ, საქმეზე დართული დისკი შენახული იქნეს საქმის შენახვის

ვადით, ხოლო მზია და შ-----------–-----ების ტანსაცმელი, დაუბრუნდეს მის

მფლობელებს. (ინახება შსს რუსთავის საქალაქო სამმართველოს მეორე

განყოფილებაში).

5. განაჩენი კანონიერ ძალაში შედის გამოცხადებისთანავე და ექვემდებარება

აღსრულებას.

6. განაჩენი შეიძლება გასაჩივრდეს ერთი თვის ვადაში თბილისის სააპელაციო

სასამართლოს სისხლის სამართლის საქმეთა პალატაში, რუსთავის საქალაქო

სასამართლოს მეშვეობით.

მოსამართლე

მ.მაისურაძე


